
yaratmoqda. Ayniqsa, qayta ishlash sanoati, energetika va infratuzilma yoʻnalishlarida investitsiya 

faolligining ortishi iqtisodiyotning strukturaviy transformatsiyasini jadallashtirmoqda. Biroq, 

investitsion muhitning yanada takomillashuvi uchun institutsional islohotlarni chuqurlashtirish, sud-

huquq tizimini mustahkamlash, kapital bozorlarini rivojlantirish va korrupsiyaga qarshi kurashish 

dolzarb vazifa boʻlib qolmoqda. Umuman olganda, 2025-yil natijalari Oʻzbekistonning xalqaro 

investitsiyalarni jalb qilish boʻyicha salohiyati sezilarli darajada oshganini va uzoq muddatli barqaror 

iqtisodiy oʻsish uchun mustahkam asos yaratilganini tasdiqlaydi. 

PROSPECTS FOR THE USE OF MODERN MANAGEMENT MECHANISMS IN THE 

OPERATIONS OF INDUSTRIAL ENTERPRISES 

(The Case of the Food Industry) 

 

Madaminov Anvar Mamayunusovich 

Farg‘ona davlat universiteti Buxgalteriya hisobi va moliya kafedrasi katta o‘qituvchisi 

 

Annotatsiya 

Oziq-ovqat sanoati faoliyatini yanada rivojlantirishda oziq-ovqat sanoati korxonalari 

faoliyatiga zamonaviy boshqaruv mexanizmini tatbiq etish hamda uni rivojlantirish, ushbu jarayonda 

boshqaruvga taʼsir etuvchi omillarni oʻrganish, oziq-ovqat sanoat tarmoqlarini modernizatsiya qilish 

va oziq-ovqat ishlab chiqaruvchi korxonalarning qoʻllab-quvvatlash muhim sanaladi. Ushbu 

maqolada oziq-ovqat sanoati korxonalari faoliyatini zamonaviy boshqaruv tizimlaridan foydalanish  

hamda uning dolzarbligi ochib berilgan. 

Kalit soʻzlar: boshqarish mexanizmi, taʼsir etuvchi omillar, islohotlar, oziq-ovqat sanoati, 

zamonaviy boshqaruv, oziq-ovqat importi, oziq-ovqat mahsulotlari eksporti. 

 

В дальнейшем развитии деятельности пищевой промышленности важное значение имеет 

внедрение и развитие современного механизма управления деятельностью предприятий 

пищевой промышленности, изучение факторов, влияющих на управление в этом процессе, 

модернизация отраслей пищевой промышленности и поддержка предприятий пищевой 

https://lex.uz/uz/docs/-7594188

промышленности. В данной статье раскрывается использование современных систем 

управления деятельностью предприятий пищевой промышленности, а также ее актуальность. 

Ключевые слова. механизм управления, факторы влияния, реформы, пищевая 

промышленность, современное управление, импорт продуктов питания, экспорт продуктов 

питания. 

 

For the further development of the food industry, the implementation and development of a 

modern management system for food industry enterprises, the study of factors influencing 

management in this process, the modernization of food industry sectors, and the support of food 

industry enterprises are of great importance. This article discusses the use of modern management 

systems for food industry enterprises and their relevance. 

Keywords: management mechanism, influencing factors, reforms, food industry, modern 

management, food imports, food exports. 

 

Bugungi kunda jahondagi siyosiy betartibliklar va uning natijasida turli ziddiyatliklar 

ortishining salbiy oqibatlarini insonlarning birlamchi oziq-ovqat mahsulotlarini ishlab chiqarishga 

taʼsirini kamaytirish dolzarb hisoblanadi. Ushbu jarayonda esa oziq-ovqat sanoati korxonalari 

faoliyatini samarali boshqarish muhim ahamiyat kasb etmoqda. Soʻnggi bir necha yil ichida dunyoda 

ochlik va toʻyib ovqatlanmaslikni bartaraf etish yoʻlidagi taraqqiyot rivojlanishi sekinlashdi, natijada 

esa koʻplab odamlar ovqatlanish uchun yetarli oziq-ovqatsiz qola boshladi. Jahon oziq-ovqat 

dasturining hisob-kitoblariga koʻra, 79 mamlakatda 349 million kishi oziq-ovqat xavfsizligiga duch 

kelmoqda [1]. Bugungi kunda taraqqiy etgan mamlakatlar milliy iqtisodiyotida barqaror iqtisodiy 

oʻsishni taʼminlash asosida aholi turmush sifatini oshirishga alohida e’tibor qaratilmoqda.  

Oziq-ovqat sanoati korxonalari faoliyatini yanada rivojlantirishda Yangi Oʻzbekiston 

taraqqiyot strategiyasi “Oziq-ovqat va oziq ovqat mahsulotlari bozorlarida taklifni oshirish va 

mavsumiy taqchilliklarni bartaraf etish, ichki bozorni oziq-ovqat mahsulotlari bilan toʻldirish va 

narxlar barqarorligini taʼminlash, 2026-yilga borib oziq-ovqat mahsulotlari hajmini 7,4 mln tonnaga, 

qayta ishlash darajasini sut boʻyicha 32 foiz, goʻsht — 25 foiz, meva-sabzavot — 28 foizga yetkazish, 

oziq-ovqat mahsulotlari zaxirasini yaratish va ichki bozorda intervensiya qilish hajmlari 

koʻrsatkichlari, hududiy hokimliklarning ichki bozorda narxlar barqarorligini taʼminlash borasidagi 

vazifalarini aniq belgilash, asosiy turdagi oziq-ovqat mahsulotlari narxlarini barqarorlashtirish 

zaxiralarni shakllantirish va ulardan foydalanish qoidalarini ishlab chiqish boʻyicha choralarni 

nazarda tutish” alohida vazifalar belgilangan. 

Oziq-ovqat sanoati korxonalarida faoliyat koʻrsatuvchi korxonalar va ularga turli asosiy va 

qoʻshimcha xizmatlar koʻrsatuvchi tizimlar faoliyatini klasterlik yondashuv asosida tashkil etish va 

boshqarishda davlat xususiy sherikchilik mexanizmi asosida klasterning moddiy oqim jarayonlarini 

samarali nazorat qilishning yagona tizimiga integratsiya qilish soha korxonalarining faoliyat 

rentabelligini yanada orttirishning samarali usullaridan sanaladi. 

Klaster faoliyatida ishtirok etuvchi bir necha hamkorlar, biznes muhiti elementlarini oʻz ichiga 

olgan klaster tarkibidagi biznes-jarayonlarni boshqarish tashkiliy hamkorlik asosida hal etiladigan 

asosiy masalalardan biridir. Ushbu turdagi hamkorlikning afzalliklari quyidagilardan iborat : 

- barcha darajadagi ishtirokchilarning yaqin hamkorligi; 

- ishtirokchilarning ushbu hamkorlikka nisbatan qiziqishi; 

- biznes va uni tashkil etish etikasi; 

-uzoq muddatli hamkorlik va unda burchlarning paydo boʻlishi; 

- bir-biriga nisbatan ishonch va samimiyat belgilarining mavjudligi. 

Klaster tuzilmalarida munosabatlar nafaqat sanoqli ishtirokchilari oʻrtasida, balki bir vaqtning 

oʻzida butun guruhda quriladi, bu esa boshqaruv funksiyalarini bir muvofiqlashtirish aloqasi doirasida 

integratsiya qilish va birlashtirish jarayonini yanada murakkab va koʻp qirrali qiladi [2] . 

Oʻzbekiston Respublikasi Prezidentining 2019-yil 10-may kungi OʻRQ-537-son “Davlat-

xususiy sheriklik toʻgʻrisida”gi qonuni asosida oziq-ovqat sanoati sohasida tashkil etilishi taklif 

etilayotgan “Davlat xususiy sherikchiligi asosidagi oziq-ovqat sanoati korxonalari klasteri” faoliyati 

soha korxonalari isteʼmoli hamda isteʼmolga taqdim etilayotgan ishlab chiqarish va taqsimoti 

jarayonidagi klasterning yadrosi hisoblangan davlat-xususiy sherikchilik tamoyilida tashkil etilgan 

klaster orqali shakllantirilgan yetkazib berish tizimi hamda ularni mahsulotlarini oziq-ovqat sanoati 

korxonalariga yetkazib beriladigan resurslar va isteʼmolchilarga mavjud talab asosida yetkazib 

berishga tayanadi. “Davlat xususiy sherikchiligi asosidagi oziq-ovqat sanoati korxonalari klasteri” 

respublika hududida yashovchi barcha isteʼmolchilarning oziq-ovqat sanoati yoʻnalishdagi barcha 

ehtiyojlarini qondirishni koʻzda tutadi va umumiy holda uning tarkibi va faoliyat yoʻnalishlari 

belgilangan. 

“Davlat xususiy sherikchiligi asosidagi oziq-ovqat sanoati korxonalari klasteri”ning boshqa 

oziq-ovqat klasterlardan alohida jihati shundaki – korxona oʻz faoliyati davomida bozor qonunlariga 

boʻysunadi va oziq-ovqat mahsulotlarini ishlab chiqarishdagi mavsumiylik muammosini 

kamaytirishga va uning narx mexanizmiga taʼsirini sezilarli kamaytiradi.  

Oʻzbekiston Respublikasi Prezidentining 2019-yil 20-martdagi PQ-4246-son “Oʻzbekiston 

Respublikasida bogʻdorchilik va issiqxona xoʻjaligini yanada rivojlantirish chora-tadbirlari 

toʻgʻrisida”gi qarori asosida bu jarayonda zaruriy tarmoq issiqxona va saqlash obyektlarini qurish 

korxona uchun moliyaviy jihatdan nisbatan qimmatga tushadi va ushbu vositalarni qurish uchun 

korxonaga juda katta hajmdagi moliyaviy resurslar zarur boʻladi. Aynan mana shu jarayonda davlat-

xususiy sherikchilik mexanizmi orqali jarayonni moliyalashtirish uchun zarur boʻlgan moliyaviy 

resurslarning bir qismini taʼminlaydi [3]. 

Boshqacha aytganda, davlat-xususiy sherikchilik mexanizmi asosidagi oziq-ovqat sanoati 

korxonalari klasterining uchta asosiy jarayonida davlatning ishtiroki muhim hisoblanadi: 

1. Oziq-ovqat mahsulotlarini sotib olishda isteʼmolchilarning daromadi hamda ishlab chiqarish 

xarajatlarini inobatga olib, ulgurji va chakana narxlar belgilanishida qatnashish. 

2. Klasterning asosiy boʻgʻini hisoblangan oziq-ovqat mahsuloti ishlab chiqaruvchi korxona 

tomonidan zaruriy korxona, issiqxona, muzlatgich bino-inshoot va boshqa tizimlarni yaratish jarayoni 

uchun moliyaviy resurslarni kiritish jarayonidagi davlat xususiy sherikchilik shaklida ishtirok etadi. 

3. Ishlab chiqarilgan va isteʼmolchilarga yetkazib berilayotgan oziq-ovqat mahsulotlarning 

sifatini belgilovchi sifat meʼyorlari va standartlarini ishlab chiqish hamda unga amal qilinishini 

nazorat qilish jarayonidagi ishtirok. 

Oʻzbekiston Respublikasi Vazirlar Mahkamasining 2022-yil 20-yanvar, 37-sonli 

“Respublikada oziq-ovqat mahsulotlari ishlab chiqaruvchilarini yanada qoʻllab-quvvatlash 

toʻgʻrisida” qarorida quyidagilar belgilab berilgan: 

Oziq-ovqat mahsulotlarini ishlab chiqarish boʻyicha yangi tashkil etilayotgan istiqbolli 

loyihalarning infratuzilmasini yaratish bilan bogʻliq xarajatlarning 50 foizini, lekin har bir loyiha 

uchun 100 mln soʻmdan koʻp boʻlmagan miqdorda qoplash nazarda tutilgan. 

Koʻzda tutilgan maqsadlardan kelib chiqib, “Davlat xususiy sherikchiligi asosidagi oziq-ovqat 

sanoati korxonalari klasteri”ni tashkil etuvchi subyektlarning asosiy tarkibiga quyidagilarni kiritish 

mumkin: 

1. Qishloq xoʻjaligi – korxona uchun asosiy xom ashyo yetkazib beruvchi tizim. 

2. Saqlash tizimi – mavsumiylik xususiyatini kamaytiradi, natijada klasterning samaradorligini 

oshirilishiga erishiladi hamda qishloq xoʻjaligi mahsulotlarini sifatli va katta miqdorda saqlashni 

yoʻlga qoʻyish faoliyatga mavsumiylikning taʼsirini kamaytiradi, natijada klasterning ish 

samaradorligi va muntazamligi oshirilishiga erishiladi. 

3. Xoʻjalik yurituvchi subyektlar – oziq-ovqat sanoati korxonasida amaliy faoliyat bilan 

shugʻullanuvchi tadbirkorlar bilan taʼminlaydi. 

4. Issiqxonalar – oziq-ovqat sanoati korxonasini qish mavsumida uchun asosiy xom ashyo 

yetkazib beruvchi boʻgʻin hisoblanadi. 

5. Oziq-ovqat sanoati korxonasiga asosiy xom ashyolarni chorvachilik va bogʻdorchilik orqali 

yetkazib beriladi. 

6. Yetkazib berish tizimlari oziq-ovqat sanoati klasterini tashkil etuvchi qishloq xoʻjaligi, 

chorvachilik, bogʻdorchilik va asosiy xom ashyoni saqlash oʻzaro tizimlarini birlashtiradi (1-rasm).  

1-rasm. “Oziq-ovqat sanoati korxonasi klasterining asosiy tarkibi”ni tashkil etuvchi 

subyektlar [4]. 

 

Ushbu klasterning asosini tashkil etuvchisi boʻlgan davlat-xususiy sherikchilik tamoyili asosida 

tashkil etiladigan oziq-ovqat sanoati korxonasi aholi punktining tabiiy-geografik joylashuvi, 

isteʼmolchilar soni, daromadi, toʻlov qobiliyati, barcha isteʼmolchilar hajmi va boshqa bir qator 

omillarni hisobga olgan holda oziq-ovqat mahsulotlarini ishlab chiqaradi [5]. 

Oziq-ovqat sanoati faoliyatida klaster tarkibidagi korxona, taʼminotchilar va xom ashyo 

yetkazib beruvchilar oʻrtasidagi faoliyatni toʻgʻri tashkil etish hamda aholi fikrini bilish va ular bilan 

doimiy aloqa oʻrnatish zarur. Tadqiqot ishini amalga oshirish davomida “Oziq-ovqat sanoati 

korxonalari klasteri”ni tashkil etish hamda uning ijobiy jihatlari va korxonalar faoliyati davomidagi 

samaradorliklar aniq asoslarga tayangan holda keltirildi. Ushbu klaster tizimidagi munosabatlarni 

milliy korxonalar faoliyatiga mos tashkil etilishini taʼminlash va nazorat qilishda oziq-ovqat sanoati 

korxonalari uchun amaliy faoliyatda foydalanish uchun tavsiya sifatida taklif etildi. 

Mamlakatimizda oziq-ovqat sanoati korxonalari faoliyatini boshqarish mexanizmiga taʼsir 

etuvchi omillar va ularning oʻziga xos xususiyatlarini tadqiq etish asosida quyidagi xulosalarni qilish 

mumkin:  

- oziq-ovqat mahsulotlariga ehtiyoj hamisha yuqori boʻlganligini, bu ehtiyoj bundan buyon ham 

ortib borishini hisobga olib, mazkur sohadagi tadbirkorlik subyektlari faoliyatini yanada rivojlantirish 

zarur; 

- oziq-ovqat korxonalarining xomashyo manbai boʻlgan qishloq xoʻjaligida sanoat ishlab 

chiqarishning kichik sanoat korxonalariga davlat koʻmagini berish hamda ularga qoʻshimcha 

imtiyozlar yaratish; oziq-ovqat sanoati korxonalarni ishlab chiqarish salohiyati, bilimi hamda 

malakasini oshirish tizimini yangilash va takomillashtirish. 

- tadqiqot davomida klaster tarkibidagi korxona, taʼminotchilar va agrar soha oʻrtasidagi 

munosabatlarni shakllantirish hamda ushbu munosabatlarni toʻgʻri tashkil etilishini taʼminlash 

maqsadida amaliyotda foydalanish uchun ishlab chiqilgan “Oziq-ovqat sanoati korxonalari klasteri” 

hamda uning natijasida erishiladigan natijalar, shuningdek, oziq-ovqat ishlab chiqarish faoliyatida 

jarayonni samarali tashkil etishda foydalanish amaliy izohlandi. 

